
GOUVÈNÈ CUOMO DEPLWAYE DFS POU OFRI ÈD A MÈT KAY YO ANSANM 

AVÈK ETIDYAN YO KI PRAN PRÈ LEKÓL NAN MOHAWK VALLEY 
Anplwaye DFS pral vizite sit yo nan Rome, Utica, Gloversville ak Amsterdam jedi 

20 out jiska samdi 22 out 
 
 
Gouvènè Andrew M. Cuomo jodia te anonse ke lap deplwaye Sant Kòmann Mobil 
Depatman Sèvis Finansye nan kat lokasyon nan Mohawk Valley pou ofri konsèy ak 
asistans a konsomatè New York yo, nan kad inisyativ li “Kapital pou yon Jou “ pou pote 
gouvènman eta nan Mohawk Valley. Deplwaman konsantre sou èd ki gen rapò a de 
pwoblèm spesifik: mèt kay yo ki gen risk sezi ipotèk ak etidyan ki gen prè yo ki gen 
difikilte pou peye prè yo. 
 
Reprezantan DFS yo pral disponib pou rankontre avèk Sant Kòmann Mobil ajans lan 
(MCC) nan sit ki annaprè yo: 

• Jedi 20 out apati 9 a.m. jiska 5 p.m. - Bibliyotèk Piblik Jervis, 613 N. 
Washington St., Rome.  

• Vandredi 21 out apati 9 a.m. jiska 5 p.m. - Bibliyotèk Piblik Utica, 303 Genesee 
St., Utica.  

• Samdi, 22 out apati 9 a.m. jiska 12:30 p.m. – Bibliyotèk Piblik Gloversville lot, 
58 E. Fulton St., Gloversville.  

• Samdi, 22 out apati 2 p.m. jiska 5 p.m. – Espas pakin gratis Bibliyotèk 
Amsterdam lot, 28 Church St., Amsterdam. 

 
Moun yo ki pa ka rankontre an pèson avèk reprezantan DFS yo ka rele Liy dirèk èd 
kliyan depatman an nan 1-800-342-3736, apati 8:30 a.m. jiska 4:30 p.m., lendi jiska 
vandredi. Konsomatè yo ka itilize tou sitwèb Depatman an, www.dfs.ny.gov, pou yo ka 
jwenn enfòmasyon adisyonèl oswa depoze plent. 
 
“Nou vle asire Nouyòkè ki gen difikilte avèk ipotèk oswa dèt prè etidyan ke èd disponib,” 
Gouvènè Cuomo te deklare. “Pwofesyonèl ki fòme nan Depatman Sèvis Finansye a pral 
bay asistans sou plas pou ede sila yo ki nan bezwen pou yo retounen sou pye yo e 
mwen ankouraje nenpòt moun nan zòn lan kap eksperimante difikilte finansye pou fè 
yon vizit epi gade ki solisyon ki disponib.” 

Anthony Albanese, Sipè-entandan pa entèrim Sèvis Finansye, te deklare: “Pwopriyetè 
kay yo ansanm avèk etidyan ki prete lajan yo pral ka rankontre en-a-en avèk anplwaye 
kalifye DFS yo ki konnen plizyè kalite opsyon pou evite yon kay pa pèdi oswa anpeche 
ke prè yon etidyan ale nan non-ranbousman.” 
 
Senatè Joseph Griffo te deklare: “Lè nap fè fas a posib sezi kay oswa yon kantite lajan 
dèt lekòl ki sanble inevitab, mwen konprann kijan li kapab yon sitiyasyon akablan pou 
yon mèt kay oswa yon etidyan pou idantifye ki etap ke yo ka pran pou aleje enkeytid yo. 
Nan yon moman enkyetid konsa, moun sila yo kap chèche yon lòt moun pou ofri yo 
konsèy ki kapab ede soulaje twoub finansye yo, e sant kòmann mobil sa jwe yon wòl 
nan asire ke plis moun rete nan kay yo epi evite pou yo anreta nan prè yo.” 
 
Senatè Hugh T. Farley te deklare: “Anpil moun ak fanmi ap lite chak jou pou yo pa pèdi 
kay yo nan sezi ipotèk. Krent pou pèdi yon kay nan fason sa kapab yon sitiyasyon ki pi 
difisil ke yon moun te ka andire. Anplis, mwayèn pri pou yon diplòm kolèj pi elve pase 
sa li te ye anvan e prè etidyan yo aktyèlman se kategori kap grandi pi vit pami dèt 
konsomatè. Se poutèt sa li enpòtan pou etidyan ansanm avèk paran yo planifye avèk 
atansyon ki kantite lajan yap prete e pou yo fè l nan fason ki pi entelijan ke posib. Mwen 
ankouraje fòtman nenpòt moun kap fè fas a difikilte finansye sa yo pou pran avantaj sou 
resous gratis, konesans ak konsèy espesyalis yo nan Depatman Sèvis Finansye a. 
Konseye sa yo angaje pou ede mèt kay yo rete nan kay yo ak pou ede etidyan kolèj 
ansanm avèk fanmi yo rive jwenn solisyon kap ede soulaje chaj dèt etidyan yo.” 
 
Senatè George Amedore te deklare: “Pandan twò lontan anpil fanmi ki gen difikilte 
finansye pa konnen ki opsyon ki disponib pou yo. Mwen ankouraje rezidan yo kap fè fas 
a sezi ipotèk oswa ki jwenn li difisil pou kenbe avèk prè etidyan yo pou pran avantaj nan 
sèvis etidyan konvenyan ak gratis sa a pou yo wè ki resous ki disponib pou ede yo 
retounen sou pye yo.” 
 
Manm asanble Anthony Brindisi te deklare: “Mwen souvan tande elektè yo ki stoke avèk 
peye prè etidyan ki gen enterè elve. Pwogram sa a pral bay èd ki itil pou moun yo ki gen 
anpil enkyetid sou prè pou edikasyon. Genyen tou plizyè santèn pwopriyete nan 
Mohawk Valley ki nan yon etap nan pwosesis sezi kay la. Pwogram sa a ki soti nan 
DFS bay yon opòtinite ekselan pou pran etap pou moun yo ka rete nan kay yo. Apwòch 
pwo-aktif sa nan pwoblèm sezi kay ta dwe diminye sou kantite kay ki abandone nan 
Mohawk Valley.” 
 
Manm asanble Angelo Santabarbara te deklare: “Li esansyèl pou fanmi lokal nou yo 
gen aksè a enfòmasyon enpòtan sou pwoteksyon kliyan. Deplwaye espesyalis finansye 
New York dirèkteman nan katye nou yo ap asire ke enfòmasyon enpòtan sou sezi 
ipotèk ak prè etidyan disponib epi aksesib pou kominote nou yo.” 
 
Resous ki disponib pou pwopriyetè kay yo 
 
Gouvènè Cuomo te lanse pwogram prevansyon sezi ipotèk DFS la pou te ede tou 
pwopriyetè kay yo kap fè fas ak sezi ipotèk. Pwogram sansibilizasyon sa a vizite kote 

toupatou nan eta a ki gen pi gwo pousantaj sezi ipotèk pou l bay asistans a mèt kay yo 
gratis. Selon sitiyasyon espesifik moun yo, espesyalis DFS yo ka ofri pwopriyetè kay yo 
asistans nan domèn tankou: 

• Aplike pou modifikasyon prè ipotekè, oswa y ap bay èd pou pwopriyetè kay yo 
ki te deja ap chèche jwenn modifikasyon prè ipotekè yo.  

• Fè entèvansyon sou non pwopriyetè kay bò kote enstitisyon prè ipotekè oswa 
ajans rekouvreman yo.  

• Ede pwopriyetè kay nan kominikasyon avèk enstitisyon prè ipotekè yo oswa 
ajans rekouvreman yo.  

• Aksepte plent pwopriyetè kay ki kwè yo viktim abi enstitisyon prè ipotekè yo, 
yon fason Depatman an ka mennen ankèt sou plent yo. 

 
 
DFS te ankouraje pwopriyetè kay yo tou pou yo pran anpil prekosyon avèk fwod pou 
sove ipotèk, yon sèvis biznis prive gen dwa ap ofri sou mache a. Pa egzanp, pwopriyetè 
kay yo ta dwe: 

• Pran anpil prekosyon avèk moun k ap mande frè davans pou yo ka jwenn yon 
chanjman prè ipotekè yo, sove yon kay poutèt peman pa t fèt, oswa sispann 
yon sezi-ipotèk oswa taks sou vant. Lwa New York entèdi pou moun touche frè 
sa yo nan pifò ka yo. Epitou, anpil konseye lojman ki pa touche lajan ap ede 
pwopriyetè kay yo negosye avèk enstitisyon prè ipotekè yo gratis.  

• Pran anpil prekosyon avèk moun ki di yo kapab sove yon kay si yon pwopriyetè 
kay siyen oswa transfere papye kay li sou non yo pou pèmèt pwopriyetè kay la 
vin ajou nan peman prè ipotekè yo oswa pou li kapab refinanse yon prè. Yon 
pwopriyetè kay pa ta dwe janm remèt peman prè ipotekè li ba yon moun ki pa 
konpayi prè ipotekè pwopriyetè kay la san apwobasyon konpayi an. 

 
 
Resous pou Moun ki gen prè Etidyan 
 
Selon sitiyasyon spesifik moun yo, reprezantan DFS yo ka ofri moun ki gen prè etidyan 
yo enfòmasyon ak èd nan domèn tankou: 

• Konsolidasyon ak reyabilitasyon prè etidyan yo.  

• Ajounman ak endiljans sou prè federal etidyan yo.  

• Enfòmasyon sou diferan aranjman metòd peman baze sou revni ki disponib 
pou etidyan ki gen prè federal.  

• Konsekans posib defo sou prè federal etidyan yo. 

• Dwa moun ki gen prè etidyan lè yon ajans kolesyon prè etidyan kontakte yo.  

• Finanse yon edikasyon kolèj enkli: sibvansyon, bousdetid, etid travay, prè 
federal etidyan, ak prè etidyan prive.  

 
DFS konseye konsomatè yo pou yo pran prekosyon sou konpayi kap chaje yo yon frè 
pou konsolide prè federal etidyan yo, aplike pou plan peman ki baze sou revni, oswa 

padon prè etidyan. Pwogram sa yo disponib gratis atravè Depatman Edikasyon Etazini. 
 
Gouvènè Cuomo te etabli Inite Pwoteksyon Etidyan nan DFS pou sèvi kòm yon inite 
pwoteksyon etidyan pou etidyan New York yo nan kad Bidjè Egzekitif 2014-15 li a. 
Sèvis Pwoteksyon Etidyan DFS la gen kòm misyon pou l envestige vyolasyon 
pwoteksyon kliyan posib epi simaye enfòmasyon klè etidyan ka itilize pou ede yo fè 
chwa finansye alontèm entelijan. 

